
Pilipiyen
Maktumne taat Pool siirtu do gee
ku Pilip
Pile ka kaawor
Na Pool kat siirit maktumne-an do kretiyenna
kuuk goy do geeger ka Pilip. Na siirit do wiktin taat
na goyiy danaayne. Na ozilaag do gaay taat na gastu
minninco. Na taayaagu ho na denraag do imaanco.

Ya taabin dakin ase oki, do ay wiktine, aditco yaa
gine portiko asaan nu num ir) Iisa Masi.

Ooy ta awalle
INun Pool kat siiraakon maktumne-anta iy gidu
Timote. Nin kuuk gay riyor ku Iisa Masi, ni siiraat
loko, kury gee ku Buyydi kuuk goy do geeger ka Pilip
do bi ka Iisa Masi. Nu siiraat ja do aginduwko iy
yuur kuuk gaayaagu, ho ba aar, loko okigko. 2 Tatte
Buy in) *Rabbinte Iisa Masi yaako barkiyinko ho

yaako iye aapiye.

Inde ka Poolin ozilitka
3 Kun kawta, ya nu pakira loko, nu ozilaag Buy
do bi kagko, 4ho ya nu inda Buy do bi kanko-ak, nu
indaag iy galal. > Nu indiy pa-ak, asaan ku gaay-

intu do totire ka Kabarre ta Gala min ku aamintu
do lisa Masi yoo dinka. 6 Nu iban tak kadar Buy

kaak tees gine riy do gelbinko yaa gaasinti oki. Riy-
atyaabaain unti di kee nam yiriy taat Iisa Masi yaa
yeepe do duniiner.

7Yanu pakira loko ampa-ak, ta uudinti di, asaan
kelmol goy in) kuy) okinko. Nu kaawiy pa-ak, asaan
ya nu gaara Kabarre ta Gala, wal nu kaawaaco
kadar taar di taat ka seener, wala digka ya nu
goy do danaayner sa, Buy numinte sawa, kuun
gaayindu do riy taat Buy beriidu i barkiney.
8 Buy) iban kadar nu elgiiko okinko irj gelbin rakki
ar kaak Iisa Masi elgiiko.

9 Anj ko maan kaak naa indiguwe Bur do bi
kagko, nu indig a kuu elguwe zinkiko gaay iy
gaayo, paa kat, kuu ibinin pey Bur paka ho kuu
gedire kuuco girse do gamin kuuk samaane ir
kuuk samaanno. 10 Paa kat, kuu ibine maan kaak
samaane kuu gine, ho yiriy taat Iisa Masi yaa
ase, gelbinko yaa gine portik kar, ho waan sa
gediraado yaako karminko. 11 Nu inda pey Buy a
in) barkin ta Iisa Masi, kuu gine riy dakina taat iy
botilti. Nu indiig pa-ak, asaan ya goy gee ku talaat
riyko, nuujaalin siry ku Bundi kuwa ho njuu ozilinji.

Kabarre ta Gala sinja in unti

12 Gem kol sintay, nu raka kuu ibine kadar taabin
taat nu gastu-an, ber botol ta sinje Kabarre ta
Gala. 13 Ampaa kat, askirin okinco ku sultan ho
i gee okinco kuuk goy ede-ak ibintu kadar nu
goy danaayne do bi ka lisa Masi. 14 Min sinta
kuuk aamin ir Iisa Masi talintu kadar nu goy do
dayaayner-ak, dakina, imaanco taat do Rabbinte
I[isa yaa gaaye pak ta awalle. Ansii kat, njuu gaare
Kabarre ta Gala bal kolaw.

15 Ka seener gay, min gee kuuk gaara kaaw ta
[isa Masi, daarin giniy hasuudinaw, nu bariya
meel di. Kar daarin gay gaarig Iisa Masi ir) gelbin

rakki. Do tanco-at, nu raka a kaaw ta Bundi yaa
totire. 16 Gee nuur-ak gay gaara kaaw ta Bundi ig
ele, asaan nu iban kadar ya nu goy do danaayner
sa, nu gaara do geemir a Kabarre ta Gala taar
seene. 17 Kar nuur kuuk gelbinco pondik-ak gay,
nuur gaaraat Kabarre ta Gala ta Iisa Masi iry hasu-
udinaw, asaan 1u raka a nuun pakindu di. Ya do
pikirrico-at, nu raka pey gaayin taabiner taat do
darnaayner-anta.

18 Kar gay, okintit-an ginaado maanna ! Ya nu
gaara Kabarre ta Gala Iisa Masi ir pikirrico taat
samaane wal samaanno, Kabarre-at yaa totiren
di ho adir yaa gine portiko. Adir yaa gine pey
portik-ak, 19 asaan nu iban kadar ku inda Bur do
bi kanto ho Ruwwin ta Iisa Masi gaayiinu. Ampaa
kat, taabiner-an uciydo maala do uyji ka Bundi ho
paan jilindu. 20 Gin maan rakki kaak nu rakiyo
ho nu yokiy ir) gelbin rakki. Maanna-ak a sokan
diyaanno tak-tak. Kar gay, min dinka baay iy
unti, kin asaadu muutu wala asaadudo, nu raka a
gelbiner yaa goye bombo. Paa kat, gee yaa ozilin
Iisa Masi do bi kanto.

21Ka seener, ya lotu-ak, ya muut balin icindu sa,
naa gine riy do Iisa Masi di. Kar ya nu mat oki,
guna ! 22 Kar gay, do goyindu, ya naa gedire gine
riy taat samaane do Iisa Masi, nu ibanno maan
kaak naa ice : kin muutu wala pakiya ! 23 Min
gamin kuuk seer-ar), dobinco yaadu gine rada. Ya
lotu-ak, nu raka muutu guna, nu baay gasin lisa
Masi kuwa ka samaaner, naa goye i1 naara. 24 Kar
gay guna, naa goye anne irj kunko, naako gaayinko.
25 Asaan nu iban tak kadar taa kuuniye ansi, naa
goye iy kuyko, naako gaayinko, kuu sinje i ugko,

ho kuu gase galal ta pey do bi ka imaanko. 26 Kar
ya nu yeep ko in) kugnkor gay, kuu ozilin Iisa Masi
dakina do bi kanto.

Taayiik ta Pool

27Ya ar maa oki, goyguwor ar gee kuuk aamin
inn Kabarre ta Gala do bi ka Iisa Masi. Ya nu
yeepe wal ya nu bal yeepe oki, goyguwor pa naa
doren di gee yaa kaawe biko kadar ku goy bombo,
ku eerro zinkiko ho ku gina riy taat rada sawa
in gelbin rakki. Paa kat, Kabarre-at yaa sinje iy
unti. 28 Dakory ginenno kolaw bat do gee kuuk
taabiyaako. Kar ya ku gingicodo kolaw, njaar-ak
gaara kadar Bur) yaako jilinko, kunko ho nuur gay,
ya asa idinco. Okintit-an asa min do Buydi. 29 Nu
kaawiy pa-ak, asaan Bur berko botol kuu aamine
in) Iisa Masi ho kuu taabiye oki do bi kanji. 30 Dip,
ku gina kaawin ir) gee kuuk poocit Kabarre ta Gala
sawa-sawa ar kaawin kuuk nu gintu wiktin taat
nu goyiy in kupko. Ho ar taat ku ibingiy-at, dir) oki,
do danaayner anne, kaawin njuur goy di.

2

Dalullaw in nume ka gee ku Bundi

1 Ku num ko in Iisa Masi, ansi-ak, gelbinko yaa
goye bombo. Ku iban kadar na elgiiko, ansi-ak,
gelbinko yaa weye. Ku num ko iy Ruwwin ta
Bundi, ku el zinkiko ho ku tala amindaw ta be-
nanniko. 2 Ampa-ak, adir yaa gine portik aale.
Ya pikirriko kat gin rakki, kuu elguwe ziykiko ho
ruwwinko iry gelbinko yaa gine sawa. 3 Dakory
ginenno maanna do urco ka eenko a rjuuko talinko.
Ho dakory talenno maan ka maaniikor) di. Kar gay,

kuuniyorny dalullay ho talon eenko ar nu kaalne
pakgiko. 4Waan ke bariyenno paydin ta meenjidi,
kar gay, naa bariye oki paydin ta eenji.

5 Ginorn samaane do eenko ar gee kuuk num iy

lisa Masi. . .
6 Ka seener; lisa Masi nec i) Buy.

Iy taar-an oki, na obgijido tirit,
7kar gay, na ooy rasin gamin okinco ku samaane
kuuk goy kuwa ka samaaner
ho ya astu do duniiner.
Na gin ko ar gemo do datik ta geemir,
ho gee ibinig ar gemo.
Na gintu ziy ar gay riyor di.
8 Na goy dalulle.
Na karmiyiig Buy) do ay maanna.
Na rasig ziy nam 1ja ooytu muutu,
muut ta eemner taat kuwa ka etor.
9Do bi yaar-ak ko, Bur) nooyiig min do muuti
ho pa diyiig gem tatik pakgig gee okinco.
Na diyiiji siry) kuuk pakgig sin okinco.
10 Buy gintu pa-ak, asaan na raka a gamin kuuk
siikimaw
kuuk goy kuwa ka samaaner,
kuuk goy keder i) kuuk goy baata,
okinco yaa derse do upji ka Iisa.
11 Nuu ozilin Tatte Buy ho njuu diye
do ugco ka geemir okinco aman :

« Iisa Masi, naar *Rabbine ! »*
Riy ta kretiyennar

12Kar gem kol sinjtay, kurg sa ar taat ku karmiygiy
Bun min awalle, zeedory kuu gaare in goyigko

* 2:11 Werka gase kaawor do Ezaayi 45.23.

kadar Bury jilinkor) ko. Gaaror) irj dalullaw ho iy
karaamin ta Bundi. Ginor) do wiktin taat nu goyiy
in) kupko ho ginor pak taar-anta ya nu kawwi oki.
13 Asaan na meenji Buy kat gina riy do gelbinko.
Naako gaayinko kuu ele maan kaak na elgiyo, ho
kuu gine maan kaak na rakiyo.

14 Ay maan kaak ku giniyo, ginor bal meelo ho
bal gidaw. 15 Paa kat, kuu gine *cawar paka, waan
ke diyaakonno kaawo, asaan ku koogin ku Buydi,
ho ku ic goye kaak samaane, bal oorne do datik
ta gee ku duniiner. Gee ku duniiner-ak gay, nuur
gina gamin kuuk samaanno ho goyinco jookumo.
Ya goyinko samaane, kuu gine ar akinay kuuk
caapit duniine min do gondikor, 16 ho kuuco gaare
Kabarre ta Gala taat bera goye ka gaasdo. Ya ku
gina ampa-ak gay, naa jaale zir kuwa do upyji ka
Bundi wiktin taat Iisa Masi yaa yeepe, asaan naa
ibine kadar riy taat rad nu giniy-an ucaado maala.

17 Imaanko, taar ar *satkine taat ku beriy do
Bundi. Ho nun meendu gay, ya nu deentu sa,
baarir yaa mine njuu gaaye do satkinko. Ya ta as
ampa-ak, adir yaa gine portiko ho galilko yaa nece
in) tanto. 18 Aditko yaa gine portiko, ho okinte,
galilte yaa gine sawa.

Naame kan Timote in Epaprodiit

19Kar gay, nuraka naako naamin Timote kodok,
ya Rabbinte Iisa pilji botol. Ansi-ak, naa gedire
naadu iye kabarriko ho gelbiner yaa weye do bi
kanko. 20 Naar keeji di kaak pikirrey as ar tanto
ho kaak pakira dakina loko. 21 Nu kaawiy pa-ak,
asaan gee okinco ku pey tala ko riy ta maaniico di,
nu tallo riy taat Iisa Masi rakiy a nuu gine. 22 Kar

Timote gay, kuiban kadar nja gaar dees dakina ana
gem sellen. Na gin riy ify nunu do totire ka Kabarre
ta Gala. Na gaayintu ar kaak mic gaayiy tacco do
riyor. 23 Nu raka ja tale maan kaak yaadu ase
anne, kar kat, naako naaminji. 24 Kar gay, Rabbin
berdu imaan kadar nu meendu baayiyko talinko
kodok.

25 Kar do bi ka Epaprodiit gay, ku tabirduug ar
manjikko naadu iye gaayko ya nu rak maanna. Na
ar sindu ka meendu kaak gin riy iny nunu do gaare
ka Kabarre ta Gala. Na ar askirince kaak taasina
ba serper i1 adine. Kar din gay, nu pakirtu kadar
naako naaminji. 26 Naako naaminji-ak, asaan na
raka pey a illa naako talinko okinko. Gelbiney
weydo, asaan na iban kadar ku dor raduway. 27 Ka
seener, ku dor raduw sikig rada nam nja gaay mate,
kar Buy tal aminduwiy, nja cooliiga. Ho nun oKki,
Burg tal aminduwir wiktin taat na cooliiga, paa kat
taabiner gaayiydo pey. 28 Ampaa ko, nu uctu kodok
a naako naaminji. Ansii kat, ya ku talga, aditko
yaa gine portiko, ho nun gay, gelbiner yaa weye do
bi kanko. 29 Pa-ak, naamor) in) galal dakina, asaan
kuy sinta, ho Rabbinko rakki di. Karmiyonyga iy
gee okinco kuuk ar naara. 30 Na ooyit muutu do riy
ta Iisa Masi ho naleeyig baariy do bulel wiktin taat
naliyiidu gaayo. Gaay-at, kur) maaniiko gediraado
kuudu iyinti.

3

Diye ka amaanner do Iisa Masi

1 Gem kol sintay, aditko yaa gine portiko do bi
ka maan kaak *Rabbinte Iisa giniiko. Ginaadudo

rada ya nu deelaat pey kaaw taat nu siiriiko
min awalle, asaan nu iban kadar kaaw-at yaako
gaayinko. 2 Goyor) godom min do gee kuuk ar kan.
Gee nuur-ak, aditco pondiko ho riyco sa samaanno.
Nu min gee kuuk el *dukume selno kaak bal baay.
3 Nu kaawiy pa-ak, asaan ginte kat gee ku Bundi
kuuk tab. Ruwwin ta Buydi gaayaate, gi abdiyiy
Buy ka seener. Aditte portiko, asaan gi num ko iy
Iisa Masi. Gidiy gelbinte ir) jaar di ho gi attanno iy
gee kuuk ica zinkico a nu dukum selno.

4 Kar gay, ya goy gee kuuk ica zipkico asaan
nu aada *gaanuun ka Yuudinnar, kanto gay pak
kanco. Ya waan goy kaak pakira kadar na
gin seen dakina, nun gay pakgiga. °> Min nu
weentu, u dukumiidu selno wiktin taat nu gintu
mena porpod ar kaak Buy diyiico do aginiyni.
Nun min gee ku Israyeel, min tamba ta Ben-
jamin. Aginiydu, nuur Yuudinna, nun oki Yu-
udince. Awalle, nu atta ir) Pariziyenna ho nu
aada gaanuun ka aginiydi ar nuura. ¢ Gaanuun-
ak, nu obiig bombo nam nu teesit taabiyin gee ku
*Eglizdi dakina. Kar nu karmiyiig gaanuun okinji
nam waan gediraado gase maan minniner kaak
IJaan osindu.

7 Awalle, gamin-ar), nu talaag ar nuun gaayindu
do botol ta Buyydi. Kar diry) gay, do bi ka Iisa Masi, nu
tala kadar gamin-ar) gaayaanno do botol ta seener,
yu gamin kuuk maalan di. 8 Gamin-ar, nu poocig
tak-tak, asaan di, nu iban maan kaak samaan
paka kadar Iisa Masi, jaar ko Rabbiner. Do bi njaar-
ak ko, nu poociig gamin-ar) okinco ho nu talaag
gamin-arn ar gamin kuuk ka suusi, asaan nu raka
gine gem ka Iisa Masi ° ho nu raka nume tak iy

naara. Ya Buy gina a gem yaa goye in botol do
unji, na gingigdo do saan ta a gem-ak karmiyaag
gaanuun okinji, kar gay, do saan ta a na aamin do
Iisa. Illa Buy di ginaag gemo 1a goyiy ir botol do
unji, ho na ginaag gem goyiy in botol-ak, illa yaar
kaak aamin in Iisa Masi. 19 Maan kaak nu rakiy-
ak, illa naa ibinin Iisa Masi samaane ho naa aawin
gudurre taat Buy gaartu wiktin ta na nooyiig Iisa
min do muuti. Nu ooy taabine ar raar oki taabiytu.
Nu ooyit oki muutu ar naar mattu. 11 Ho nu diy
kaar a Bury yaan nooyindu min do muuti ar naar
nooytu.

12 Nu rakaado diye kadar nu necit ko riyor, ho
nu gediraado diye kadar nun ke bal gine oorin
tak-tak. Kar gay, nu zeeda a naa obin maan kaak
Iisa Masi kaawtu a naadu bere, asaan meenji kat
dobintu ho na obintu wiktin taat nu goyiy misa do
duniiner. 13 Gem kol sigtay, nu iban kadar nu bal
ote misa do wer kaak Bury rakiyo. Kar gay, maan
rakki goya : nun pakarro tak-tak do gamin kuuk
nu gintu min awalle, illa gay, nu zeeda do maan
kaak goy untu. 14 Gay gadir, naar aatila gadiy nam
na otiy wer kaak nja baay peye, kar kat, nu beriijit
haginey. Ar taar-an di, naa sinje nam naa ote gase
haginer taat Buy) yaadu bere. Buy kolaate a rjaate
bere haginte gi baay goye kuwa ka samaaner do bi
ka maan kaak Iisa Masi giniite.

15 Ginte okinte kuuk gin ko aginda do botol
ta Bundi, pikirrite kuuniya ansii. Ho ya ku gin
pikirre ta pey gay, Buy yaako gaayinko kuu gase
pikirre taat do werti. 16 Ya tab-ak, aadinten ko
botol taat Bur) gaariite-an di.

17 Gem kol sintay, okinko icory goyindu. Ku talig

goyindu wiktin taat nu goyiy way gerko. Naar-ak,
aadon gee ku iciig goye naar-aka. 18 Nu kaawko
min awalle, ho diy) gay, nu deelaakor) pey inj alindu
: goy gee dakina kuuk goyinco gaara kadar nu
adiney ku Iisa Masi ho nu rakaado gee yaa dore
kadar na mat ka etor. 19 Gee nuur-ak, Bur yaa
idinco. Do goyinco, nu bera galal do zinkico di. Ya
nu gina gamin ku sokan oki, galco di. Illa nyu pakira
ko do gamin kuuk gee talaag kaalne do duniiner
di. 20Kar ginter) gay, gi gee kuuk darrite duniinno.
Darrite ta tab gay, taar kuwa ka samaaner, ho
din gay gi yokaag yeepinji ka Gay Jilinte, Rabbinte
[isa Masi. 21 Ya pa yeepe, naate newsin zinkite
kuuk ginno gudurre in zinka ku pey kuuk gin
gudurre. Zinkanuur-ak yaa are zinka kuuk na gastu
wiktin taat Buy nooyiig min do muuti. Na gin
gudurre taat na goyiy kaaco do gamin okinco, ho
in) gudurre-at ko, naa newsin zigkite.

4

1 Gem kol sintay, do bi ka maan kaak nu
kaawiiko-ak, goyony bombo do imaanko ir *Rab-
binte Iisa Masi ho karmiyonga. Kury siptar do
imaandi ho nu elgiiko dakina. Nu rakaako talinko.
Ya nu pakira loko, adir galdu, asaan nu iban kadar
riyor bal uce maala. Kur) gaaraadu kadar nu nosir
do riyor.

Bilde ka iye aapiyer
2 Kay) Ebodi in gaake Sintiis, baanor, yaman
goyor) gala, asaan ku geenji ku Rabbin Iisa Masi.
3 Kar kiy roy ka bitu, gaayig daad kuuk seer-arn nu
goye gala. Asaan nju goy ba serper, nu gaayintu do

totire ka Kabarre ta Gala do bi ka Iisa Masi. Riy-
an ginco rada. Daad-ar), ni gin riy sawa, ir) Kilema
ho ify eendu okinco kuuk gaayintu. Okinco, Buy
siirig sinjco do Maktumne taat gin sir) ku gee kuuk
gas goye ka gaasdo.

4 Ay wiktine, aditko yaa gine portiko do bi ka
Rabbinte Iisa Masi! Nu deelaako pey, aditko yaa
goye portiko !

5 Gaaron do unco ka geemir okinco kadar ku
gee dalullay. Dakoy rawtenno kadar Rabbinte Iisa
Masi gaay ko yeepe. 6 Dakory moyenno tak-tak,
kar gay, ya maan askor sa, indiguwor) Buy do ay
maan kaak ku rakiyo. Ho do wiktin taat ku inda
Bun, ozilonga oki. 7Buy yaako iye aapiye ho naako
gaayinko. Ya taabin gasinko, aapiy ta Bundi yaako
imilin koluwko ir) moyinko oki, asaan ku geenji ku
[isa Masi. Kar aapiy taat Buy beriy-at, taar pakgig
gamin okinco kuuk gee gasiyo.

8 Hiyya, din gay, gem kol sintay, pakirorn do
gamin ku seener, do gamin ku karmiyindi, do
gamin kuuk samaane, do gamin kuuk goy do
werco, do gamin kuuk ginno oorne, do gamin ku
elindi, ho do gamin kuuk sifco alaw. Pakiror do
gamin kuuk gee talaag samaane do odor nam gee
din sa ozilaagu. Gamin ar yuur-an ko, nu rakiy
kuu obe baaco rikimit. ? Dakoy) rasincodo gamin
okinco kuuk ku 6ilditu min lotu ho ku ooytu. Gi-
noy gamin okinco kuuk ku dortu nu kaawtu, ho
ku taltu nu gintu. Ansii kat, Bur) kaak iya aapiye
yaa goye ir) kuyko.

Oziliig ta Pool do gee ku Pilip

10 Adir gintu portiko ho nu ozilaag Rabbinte
Buy, asaan ku pakira pey kaatu. Nu iban kadar
awalle oki, ku pakir kaatu. Kar gay, ku bal gase
pisinko kaak kuudu iye gaayko. 11 Nu kaawiy pa-
ak, nu ceerro a nu raka maanna. Ka seener gay,
ya arumdu maa oki, nu tala maan ka meendu
di. 12 Nu iban goye ka pokirraw ho nu iban oki
goye ka gay gamnar. Nun usin goye do galal ay
wiktine, ya maan asaadu ta maa, ya adir aaye wal
mey diyaanno, ya nu goy do aayar wal do armikar.
13 Nu gedirtu ginin gamin okinco-ar, asaan lisa
Masi kat berdu gudurre. 14 Kar gay, kurn gaar
sellinkuwko, ku gaayintu wiktin taat nu goyiy do
taabiner.

15 Kar gay, kuy gee ku Pilip, ku iban kadar min
gee ku Bundi okinco, kuy keekon di kuuk gaayintu
ho naamdu gurus maala. Nun gaayinko ho kuy
oki gaayintu. Ku gaayintu wiktin taat ku teestu
dore Kabarre ta Gala ho wiktin taat nu gaaytu

deete do kid ka Maseduwaan, Do wiktin taar-
at, kun keekon di gaayintu. 16 Nu kaawiy pa-ak,

asaan min wiktin taat nu goyiy misa do kid ka
Maseduwaan, do geeger ka Tesalonik, ku iygiydu
gaayko ya nu rak maanna. 17 Wala a gaayko taat
ku naamiidu-an kat nu rakiyo, kar gay, nu raka
a Tatte Buy yaako barkiyinko pey pak min taat
ku gintu-anta. 18 Kar din gay, nu gasig kat gamin
okinco kuuk nu rakiyo, nu dakin aale. Maan
armaadudo pey min Epaprodiit iyduut gaayko.
Maan kaak ku gintu-ay ar ku ginji *satkin taat diya
gala do Bundi ho Bury gay ooyta asaan satkin-an

aawaaji gala.* 19 Ho do bi ka Iisa Masi, Bundu
kaak gin gamin dakin kuuk ta6 yaako berin gamin
okinco kuuk arumko. 20 Ozilintery Tatte Bur iy
*darjiney elgin iy elgina ! *Aamin.

Ooy taat ba aaro

21 Oyonco do gee ku Bundi kuuk goy iny kunko,
iy siy ku Iisa Masi. Sintite kuuk goy iy nunu oki
ooyko dakina. 22 Gee ku Bundi okinco kuuk goy
do geeger-agka, i) gee kuuk gina riy do Sultan ka
Room oki ooyko dakina.

23 Barkin ta Rabbinte lisa Masi yaa goye do
gelbinko. Nu ooyko dakina.

* 4:18 Werka gase kaawor do Ekzood 29.18.

